
  

 
Adroddiad i’r:   Pwyllgor Archwilio Perfformiad  
 
Dyddiad y Cyfarfod:  11 Ebrill 2013 
 
Aelod/ 
Swyddog Arweiniol: Aelod Arweiniol Parth Cyhoeddus/ 

Pennaeth Cynllunio a Gwarchod y Cyhoedd 
 
Awdur yr adroddiad: Pennaeth Cynllunio a Gwarchod y Cyhoedd  
 
Teitl:     Gwasanaeth TCC Sir Ddinbych  
 

 
1.      Am beth mae’r adroddiad yn sôn?  
 
1.1 Darparu’r wybodaeth ddiweddaraf i Aelodau am swyddogaeth TCC y Cyngor.  
 
2. Beth yw’r rheswm dros lunio’r adroddiad hwn?  
 
2.1 Darparu gwybodaeth i Aelodau am weithrediad TCC y Cyngor a’r 

partneriaethau gydag asiantaethau eraill gan gynnwys Heddlu Gogledd 
Cymru. 

 
3. Beth yw’r Argymhellion?  
 
3.1 Yr argymhelliad yw bod Aelodau yn nodi a darparu sylwadau ar gynnwys yr 

adroddiad hwn, yn cefnogi trefniadau presennol y tîm TCC ac yn gofyn am 
adroddiad gyda mwy o fanylion am unrhyw agwedd o weithrediad TCC yn 
unol â’r hyn y pennwyd yn addas gan yr Aelodau.  

 
4. Manylion am yr Adroddiad  
 
 Cefndir 
 
4.1 Mae system TCC y Cyngor yn cael ei redeg a’i reoli gan y Gwasanaethau 

Cynllunio a Gwarchod y Cyhoedd. Mae wedi’i leoli yng Ngorsaf Heddlu'r Rhyl. 
 
4.2 Mae darparu gwasanaeth TCC mewn mannau cyhoeddus yn gyfraniad mawr 

at gyfrifoldebau Sir Ddinbych yn ôl Deddf Trosedd Ac Anrhefn 1998, ac mae 
Heddlu Gogledd Cymru yn ei weld yn bwysig iawn ac yn darparu gwasanaeth 
ardderchog ac angenrheidiol.  

 
4.3 Heblaw am yr heddlu, mae gweithio mewn partneriaeth gyda thimau cynghorau 

eraill ac asiantaethau allanol yn elfen bwysig o wasanaeth TCC, mae’n 
cynnwys perthnasau gweithiol agos gyda Gorfodi Diogelwch Cymunedol, 
Trwyddedu, Twristiaeth, Parth Cyhoeddus, Adnoddau Arfordirol, Iechyd yr 
Amgylchedd, Gorfodi Tai, Gwasanaeth Tân, Gwylwyr y Glannau a 
Gwasanaethau’r bad achub, Gwasanaeth Ambiwlans, RSPCA, cwmnïau 
diogelwch preifat ayyb.   



  

 
4.4 Prif bwrpas y system yw cefnogi Partneriaeth Diogelwch Cymunedol i atal lefel 

troseddu ac ofn troseddau, darparu amgylchedd cyhoeddus diogel er lles y rhai 
sy’n byw, ymweld ag yn gweithio yn yr ardal. 

4.5 Mae Swyddogion y Cyngor yn rhedeg ystafell reoli’r TCC, gan weithio sifft i 
ddarparu gwasanaeth 24 awr, 7 diwrnod yr wythnos, 365 diwrnod y flwyddyn. 
Mae 10 o staff yn yr Ystafell Reoli, gydag 1 Goruchwylydd TCC llawn amser, 5 
gweithredwyr TCC llawn amser a 4 rhan-amser. Gadawodd 2 weithredwr TCC 
yn 2012 ac nid yw eu swyddi wedi’u llenwi gan fod angen arbed swm mawr o 
tua £100 mil erbyn 2014/15 o gyllideb TCC y Cyngor. 

 Gweithgarwch: 

4.6 Mae 80 o gamerâu TCC mewn mannau cyhoeddus, yn Y Rhyl, Prestatyn a 
Rhuddlan. Mae’r holl gamerâu hyn yn gallu tremio, gogwyddo a thynhau gan 
alluogi i’r gweithredwyr gael rheolaeth lawn o’r camerâu. Mae’r camerâu yn 
cael eu cysylltu ag Ystafell Reoli TCC drwy wifrau ffibr optig, gan ddarparu 
lluniau o safon arbennig.  Mae’r lluniau yn cael eu monitro gan y staff a’u 
recordio, a bydd y recordiadau yn cael eu cadw am 30 diwrnod. 

4.7 Mae 58 camera yn y Rhyl, 18 camera ym Mhrestatyn a 4 camera yn Rhuddlan. 
Mae’r Ystafell Reoli yn recordio o 5 camera ANPR (Adnabod Rhifau Cerbydau 
yn Awtomatig) sydd â’r gallu i anfon data yn uniongyrchol at Heddlu Gogledd 
Cymru i’w gwirio’n fyw gyda Chronfa Ddata Cenedlaethol yr Heddlu am 
gerbydau sydd wedi’u dwyn neu gerbydau sydd wedi’u nodi fel rhai o 
ddiddordeb i’r heddlu. Mae’r Ystafell Reoli yn gallu cael mynediad byw at 18 
camera llochesi bws yng Nghanolfannau Cludiant Y Rhyl a Prestatyn. 

4.8 Mae’r Ystafell Reoli yn gallu defnyddio TCC yn Lon Parcwr, Depo Priffyrdd 
Rhuthun, Depo Parc Cinmel a Chanolfan Ailgylchu Marsh Road y Rhyl, maent 
hefyd yn gallu monitro 4 o gamerâu allanol ysgolion.   

4.9 Mae Ystafell Reoli TCC yn gallu cysylltu i weld system TCC Cyngor y Dref yn 
Llangollen. Mae gan Gyngor Tref Dinbych system TCC hefyd.  

4.10 Mae gan y tîm 6 camera TCC Adleoli sydd yn gallu anfon lluniau o safon 
gyfyngedig yn ôl i’r ystafell reoli drwy donnau awyr. Mae’r camerâu fel arfer yn 
cael eu lleoli ar byst lampau mewn ardaloedd a lleoliadau penodol e.e. yn dilyn 
y llifogydd diweddar yn Llanelwy a Rhuthun, mae 4 o’r camerâu wedi’u lleoli i 
fonitro eiddo gwag am resymau diogelwch. Mae system TCC Adleoli yn 
darparu recordiadau o 4 camera Heddlu Gogledd Cymru a Gwasanaeth Tân ac 
Achub Gogledd Cymru (drwy bartneriaeth Tîm Lleihau Tanau Bwriadol) Mae 
dyddiad adnewyddu camerâu TCC Adleoli’r Cyngor yn y chwe mis nesaf. Mae’r 
rheolaeth wedi penderfynu peidio â’u hadnewyddu ac annog adrannau’r 
Cyngor a’r asiantaethau allanol i wneud trefniadau eu hunain ar gyfer TCC 
Adleoli gydag Ystafell Reoli TCC yn fodlon derbyn y lluniau a’u monitro am bris 
addas.   

4.11 Yn ystod blwyddyn galendr 2012, bu Ystafell Reoli TCC yn rhan o 3732 
digwyddiad gan roi cymorth a’u monitro yn y Rhyl, Prestatyn a Rhuddlan. (2011  
4408 digwyddiad).  Cyfanswm cyfartalog digwyddiadau blynyddol y 3 blynedd 



  

diwethaf (2012-2012) yw 4125 y flwyddyn, gyda chyfartaledd misol o 344 
digwyddiad. 

4.12 Mae TCC yn ymateb yn ddynamig i amrywiaeth o ddigwyddiadau sy’n cael eu 
canfod drwy fonitro adweithiol y camerâu, ‘gwaith prosiect’ blaenweithgar (e.e. 
baw ci), gwyliadwriaeth sydd wedi’i gynllunio fel arfer yn dilyn derbyn 
gwybodaeth, cyswllt radio masnachol, gwylio tafarndai ayyb.  

4.13 Yn ystod 2012, mae TCC wedi recordio 64 trosedd yn ymwneud â gollwng 
sbwriel, arwyddion anghyfreithlon a thipio anghyfreithlon, 54 trosedd yn 
ymwneud â baw ci, 7 digwyddiad o graffiti a 92 trosedd yn ymwneud â 
thrwyddedu. Yn ogystal â hyn, yn ystod 2012 bu’r TCC yn cefnogi’r Sioe Awyr 
gan recordio 23 digwyddiad cysylltiol, 37 digwyddiad ym Maes Parcio Tan 
ddaearol y Rhyl, 12 digwyddiad ym Mharc Drifft y Rhyl, 144 digwyddiad o Yfed 
ar y Stryd,  25 digwyddiad o iwrineiddio yn gyhoeddus a 269 o ddigwyddiadau 
Ymddygiad Anghymdeithasol. Mae TCC hefyd wedi recordio 41 ymosodiad 
rhywiol ac ymddygiad anweddus, 66 digwyddiad yn ymwneud â thrais yn y 
cartref, 14 trosedd o gasineb, 180 digwyddiad meddygol/diogelwch, 159 
digwyddiad o anrhefn cyhoeddus, a 248 ymosodiad. Mae TCC wedi recordio 
90 Gwrthdrawiad Traffig Ffyrdd, y mwyaf erioed. Mae wedi cadw golwg ar 161 
person, 206 person/plant sydd ar goll ac wedi recordio 34 digwyddiad yn 
ymwneud ag arfau ac arfau tanio. 

4.14 Mae Adran TCC hefyd yn darparu gwasanaeth eilaidd ar gyfer y Cyngor drwy 
fod yn Ganolfan Gyswllt Gwasanaeth Cwsmeriaid y tu allan i oriau gwasanaeth 
(h.y. mae’n brif fan cyswllt y Cyngor yn ystod y gyda’r nos, y nos, y 
penwythnosau a’r gwyliau cyhoeddus), recordiwyd cyfanswm o 2085 galwad 
argyfwng tu hwnt i oriau gwasanaeth gan TCC yn 2012 (2011:1649).   

 Cyllid- gweler atodiad 1 

 Dyfodol 

Prosiect Rhanbarthol TCC Gogledd Cymru  

4.15 Mae astudiaeth dichonolrwydd TCC Rhanbarthol Gogledd Cymru yn 4 oed, 
dechreuodd drwy ymchwil achos busnes i newid y 6 Ystafell Reoli yng 
Ngogledd Cymru i 1 Ystafell Reoli TCC Rhanbarthol. Arweinwyr y prosiect yw 
CBS Conwy. Ariannwyd yr astudiaeth gan fenthyciad £800mil ‘Buddsoddi i 
Arbed’ Cynulliad Cymru a rhaid i’r ALl i gyd dalu’r benthyciad yn ôl, ar hyn o 
bryd tua £180mil sydd wedi’i wario ar staff prosiect, ymgynghoriaeth a chostau 
dadansoddi.   

4.16 Ym mis Rhagfyr 2012, penderfynodd Bwrdd Arweiniol y Prosiect sy’n cynnwys 
6 Prif Weithredwr y dylid cael gwasanaeth TCC rhanbarthol ond gyda 2 
ystafell reoli gydag un yn Wrecsam a lleoliad y llall yn parhau i gael ei drafod. 
Mae cyfarfodydd rhanbarthol yn parhau a disgwylir penderfyniad a fydd y 
prosiect yn parhau yn fuan. Petai’n parhau bydd angen asesu goblygiadau’r 
Cyngor. Yr Aelod Arweiniol perthnasol yw Aelod Arweiniol Parth Cyhoeddus 
sy’n derbyn y wybodaeth ddiweddaraf yn rheolaidd.   

  



  

Cyfleoedd Eraill 

4.17 Onid yw’r Prosiect Rhanbarthol yn parhau yna bydd angen i’r Cyngor ystyried 
sut i ddatblygu TCC wrth barhau i arbed £113mil angenrheidiol. Bydd hyn yn 
cynnwys edrych ar leihau costau (e.e. peidio â darparu gwasanaeth 24/7, 
edrych ar gyfleoedd i gydweithio ar lefel isranbarthol ayyb), a chynyddu incwm 
(e.e. darparu gwasanaeth gwell i’r Heddlu ac ail drafod eu cyfraniad, mwy o 
gefnogaeth diogelwch i asedau’r Cyngor, ail drafod  taliadau mewnol 
presennol y gellir ail godi tâl amdanynt, monitro mwy o larymau a 
gwasanaethau cadw allweddi, mwy o dracio gweithwyr unigol, monitro 
systemau TCC Cynghorau Tref, cyfleoedd monitro masnachol, gorfodi traffig, 
darparu gwasanaeth monitro i eraill gan ddefnyddio TCC Adleoli, adleoli 
systemau TCC yn gyflym ayyb.). 

5.      Sut mae’r penderfyniad yn cyfrannu at y Blaenoriaethau Corfforaethol?  
 
5.1 Mae rhedeg gwasanaeth TCC yn cyfrannu’n uniongyrchol at y blaenoriaethau 

corfforaethol drwy amddiffyn y rhai sy’n agored i niwed yn ein cymunedau a 
chadw’n strydoedd yn lân ac yn daclus.   

 
6.      Beth fydd yn ei gostio a sut bydd yn effeithio ar wasanaethau eraill?  
 
6.1 Mae pob cost yn rhan o gyllideb presennol y gwasanaeth. 
 
7.     Beth yw prif gasgliadau’r Asesiad o Effaith ar Gydraddoldeb a 

gynhaliwyd am y penderfyniad?  
Dylid cynnwys yr Asesiad o Effaith ar Gydraddoldeb a gwblhawyd fel 
atodiad i’r adroddiad.  

 
7.1 Mae effaith potensial y penderfyniad wedi’i asesu a phenderfynwyd nad yw’n 

arwyddocaol gan nad yw’n cynnig newidiadau i brosesau sy’n bodoli eisoes. 
 
8.      Pa ymgynghoriadau a gynhaliwyd gydag Archwilio ac eraill?  
 
8.1 Dim. 

 
9.0 Datganiad y Prif Swyddog Cyllid  
 
9.1 Nid oes goblygiadau ariannol uniongyrchol o ganlyniad i’r adroddiad hwn, mae 

tua £100mil o arbedion o gyllideb TCC wedi’i gynnwys fel rhan o gynllun 
ariannol tymor canolig y Cyngor. Mae targedau arbedion a ddefnyddiwyd yn yr 
asesiadau ariannol angen adlewyrchu cyllideb bresennol TCC. 

 
10 Pa risgiau sy’n bodoli ac a oes unrhyw beth y gallwn ei wneud i’w 

lleihau?  
 
10.1 Nid oes risg yn gysylltiedig â’r adroddiad hwn. 
 
11. Pŵer i wneud y Penderfyniad  
 
11.1 Nid oes angen penderfyniad ffurfiol.  



  

 
Swyddog Cyswllt: 
 
Pennaeth Cynllunio a Gwarchod y Cyhoedd  
Ffôn:  01824 706925 


